
Жарқын болашақтың бұлжымас бағдары
Конституция - мемлекеттің әлеуметтік жағдайын көтеретін, азаматтардың дәулетті және заманға лайықты өмір сүруіне барлық жағдай жасайтын, әр қадамымызды реттейтін басты бағдаршам. Ата Заңда мемлекеттік биліктің барлық құрылымдарынан бастап, елдің әрбір азаматының, онда мекендейтін ұлттар мен ұлыстардың, әлеуметтік топтардың мақсаттары, міндеттері, құқықтары көрсетілген. Сондай-ақ мемлекет өміріндегі бетке алған үдерістер де осы Конституция арқылы реттеледі.
Үстіміздегі жылы өткен референдумда саналы азаматтық таңдау жасадық. Бас құжаттың жаңғыруы ел азаматтарының жеке бас құқығынан бастап мемлекеттің саяси басқару жүйесіне дейінгі тармақты қамтиды. Осылайша Мемлекет басшысы айтқан “Халық үніне құлақ асатын мемлекет құру" тұжырымдамасы табысты іске асады. “Саусақ бірікпей, ине ілікпейтіні" сынды “Жаңа Қазақстанды" құруда біз бірлікті ту етуіміз керек.

